
 ШАПАКЪАТАЛ

Гьеб шапакъат кьезе районалде 
рачIун рукIана РФялъул  Думаялъ
ул депутат Н. НурбахIандовасул 
кумекчи Гантилов ГIабдула ва “Да
гъис тан” ГТРКалъул  журналист 
Лабазан АхIмадов. Киназего кьолел 
шапакъа талги гурелъул, хIалтIи 
лъикI гьечIони, гьеб кьеларилан 
абураб пикруялда дида ракIалде 
ккана И.Ха лиловасул хIакъалъулъ 
газеталде хъвазе.

ГIагараб ТIидиб гьоркьо хъеб 
школа лъугIигун, гьев цIализе лъу
гьун вуго Дагъистаналъул медин
ституталде. Гьеб лъугIигун, 1994 
соналдаса нахъе хIалтIун вуго респу

бликаялъул клиникияб лъималазул 
больницаялда эндоскопистхирург
лъун 2017 соналде щвезегIан. Гьел
даса хадуб цо соналъ Гьидалъ участ
каялъул больницаялдаги хIалтIун, 
2018 соналъ тIамун вуго Шамил 
ЦРБялъул бетIерав тохтирлъун. 
Гьесул камилаб лъай букIиналъул 
бицуна Москваялъул Сеченовасул 
цIаралда бугеб медакадемиялда 
(2009с.), Н.И.Пироговасул цIаралда 
миллияб мед цент рал да (2016с.), Рос
сиялъул халкъияб магIишаталъул ва 
госслужбаялъул РФялъул Президен
тасда цебе бугеб академиялда(2019с.) 
ва чанго нухалъ Дагъмедакадемиял

даги Ибрагьимица жиндирго махщел 
ва лъай борхизабиялъги.

Гьесул хIалтIихъулу хъал да бан 
гьадинаб гарачIвари ккана нижер:

(Ахир 2-леб гьум.)

Ибрагьим Халиловасе 
бахIарчиясул цIар

Араб шамат къоялъ Шамил ЦРБялъул бетIерав тохтир Ибра-
гьим Халиловасул каранда бана “Дагъис таналъул халкъияв 

бахIарчи” абураб меседил медаль.

Баркула ГIабдула МухIа мадо
васда тIадегIанаб хъулухъ. Къадру
къиматалда хIалтIи нухда бачине 
кьеги сахлъи ва къуват.

НИЖЕР МУХБИР

 РАЙОНЦОЯЗУЛ ЦЕРЕТIЕЯЛ

ХIотодаса 
ГIабдула 
МухIамадовасул 
цIияб хъулухъ

ДРялъул ХIукуматалъул пред-
седатель ГIабдул муслим ГIабдул-
мус лимовас 8 июлалъ нилъер 
район цояв, ХIотодаса МухIамадов 
ГIабдула МухIамадович цIияб 
хъу лухъалде тIамулеб указалда 
гъул басана. ГIабдула МухIамадов 
тIамуна ДРялъул туризмалъул 
ва халкъиялгун художественниял 
ишазул министрасул тIоцевесев за-
местительлъун. 

НИЖЕР БАЯН:

МухIамадов ГIабдула МухIа
ма дович гьавуна 1980 соналъ гьи
дерил мухъалъул ХIотода росулъ.

ЦIалана ДГУялда ва МГЮА
ялда (Московская государствен
ная юридическая академия) «ме
неджмент» ва «юриспруденция» 
специальностазда.

2002 соналдаса нахъе ГI.Му
хIа мадов хIалтIана ДРялъул 
рос  дал ма гIишаталъул ва про
довольствиялъул министер
ствоялда батIибатIиял хъу
лухъазда.

2020 соналъул февралалда
са гьес тIубазабулеб букIана 
ДРялъул  туризмалъул ва хал
къиялгун художественниял иша
зул министрасул тIоцевесев 
заместителасул статссек
ретарасул хIалтIи. Гьединго, гьев 
ккола 2018 соналъ тIобитIулеб 
букIараб «Дир Дагъис тан» абу
раб регионалияб кадрабазул кон
курсалда бергьенлъи босаразул 
цоявлъун.

Медикал кIодо гьаруна

 Гьавабакъ рекъараб, лъима
лаз хIухьбахъулеб “Каскад” ла
гералде гьезда байрам баркизе 
рачIун рукIана районалъул бетIер 

М.ХIасановгун ДРялъул тIабигIат 
цIуниялъул ва экологиялъул ми
нистр И.Ибрагьимов, республика
ялъул ФОМСалъул вакил ва Мин

нацалъул отделалъул начальник 
Ха сайбат Валиевна. Гьалбадери
ца тохтирзабазда баркана гьезул 
байрам ва гьезие хадубккунги 
унтаразул гьабулеб тIалабагъаз 
лъикIлъиялде ахIулел хинал ра
гIаби абуна. ЦРБ ялъул бетIерав 
тохтир Ибрагьим Халиловас ва 
бакIалъул профсоюзалъул комите
талъул председатель ГI.Магьдиевас 
гIемерал церетIурал хIалтIухъабазе 
кьуна ХIурматалъул грамотаби ва 
гIарцулал сайгъатал.

 ТIагIамаб ва бечедаб тепси
ялда нахъа къотIичIо машгьурал 
кочIохъабазул кечIбакъанги, зур
макъолол кьурабалъ багъулеб гьа
ракьги. Эркенго ва ихтилаткепалда 
араб гьеб къоялъ гъира базабуна 
хIухьбахъиялдаса хадуб жеги лъикI 
хIалтIизеги, хIалкIвараб куцалъ ун
таразе дарударман гьабизеги.

С. ГЬИТIИНАМУХIАМАДОВ

Араб шамат къоялъ Шамил ЦРБялъул тохтирзабаз кIодо гьабу-
на жидерго профессионалияб байрам. (19 июналъ гьабизе рес 

ккечIого гьеб нахъбахъун букIана).

МухIамад ХIасанов тIадегIанал гьалбалгун тадбиралда

 АВТОРАСУЛ БОКIОН

Давуд ДАВУДОВ

 ШАПАКЪАТАЛ

Нилъер районалда аслияб куцалъ куракул ахал жидеца 
гIезарулел, пихъил бачIиналдалъун магIишат гьабулел 
гьакьадерил жамагIат исана цIакъ разиго буго.  Машаал
лагь, куракул гъутIби пихъица гIодоре цIалел руго. ТIадбан 
хIалтIаби унел руго Гьолокь росулъ. Курак бакIарун маши
наби цIун Россиялъул шагьаразде бичизе баччулеб буго. 
ГIемерисел уна Краснодар, Ставрополь, Воронеж ва цогидал 
шагьаразде. Сельхозпроизводителазул рагIабазда рекъон, 
курак тамахаб пихъ букIиналъ, цIакъ хIалакун щвезабизе 
кколеб буго босулезухъе. 

Исана соналъ, 9 июлалде, куракул цIyн районалдаса 
къватIире ана щибалъ къокъо тонна баччулеб 3 фураги, 
ва лъаблъаб тонна босулел 12 газельги.

П.ЖАМАЛУДИНОВА

(Байбихьи 1себ гьум.)

- Щиб гIилла букIараб тохти-
расул махщел тIаса бищизе?

 Дир эбелалъул вац М.АхIма
дудинов вуго медициниял гIелма
базул доктор, профессор, гьесул 
хIалтIи берцин бихьулаан дида. 
Школалда цIалулаго кинаб мах
щел тIаса бищилеб абураб сочи
нениеги дица тохтирасул махщел 
тIаса бищилин хъван букIана. 

- Мун хIалтIулев вуго инсти-
тут лъугIаралдаса нахъе 28 
со налъ батIи-батIиял бакIазда 
тохтирлъун. ГIумруялъул мисал 
босизе гIадал чи рукIанищ дур?

 ЦIалулеб мехалъ дица цIакъ 
адаб гьабулаан профессор Ша
рипов Наби Ариповичасул, гье
динавго вукIана лъималазул 
хи рург АбдурахIман Дадаевич
ги, 20 соналъ дун жинда цеве 
хIалтIарав ДРКБялъул бетIерав 
тохтир МахIачев Сиражудинги. 
БатIиябго рокьи дир букIана 
росуцояв вугилан гурев, муна
гьал чураяв министрлъунги, 
гос  питалалъул нухмалъулевлъун
ги хIалтIарав Ибрагьим Му хIа
мадовичасдехун. Дун ризго що
лаан гьесухъе.  ГIемерал пайдаял 
малъахъваял, гIакълаби кьолаан 
гьес. Ахиралда унтидалги, дун 
гIагараб росулъе тIамун вугилан 
рагIидалги, гьес абуна гьенив мун 
цIакъго лъикI хIалтIизе кколи
ланги. Ахирги хъизан Паридада 
абун батана жиндир медхалат дие 
кьейилан. Гьелъги дун тIамула 
Ибрагьимго гIадин хIалтIизе. 
КIу дияб божилъи гьечIищха гьеб?

- БетIерав тохтирасул жаваб 
кьеялда руго цохIо унтарал гу-
релги ЦРБялъул 84 тохтир, 307 
гьоркьохъеб медицинаялъул 
хIал тIухъан, санитаркабигун 
тех ническиял 227 чи. Кинаб 
хIал тIуца бечедаб бугеб бетIерав 
тохтирасул гIумру?

 Жакъа кинабго хъвайхъва
гIай буссун буго электроннияб 
цифрабазул къагIидаялде. Кинал
го гуро гьелде ругьунлъун ругел. 
Гьелде ругьун гьариялде цIала 
гIемераб замана, цойги дагьалищ
ха рукIунел кIвар кьезе ккарал су
алал. Халкъалъул диспансериза
ция, рачIунел цIицIиял унтарал, 
семинарал, данделъаби ва гь.ц.

- ГIемераб заман чIвалеб 
батила минздравалдаса, цойги 
идарабаздаса рачIарал кагътаз. 
Унтараздехун вуссине заманго 
хутIулищ?

  Ахираб заманалда цIалунцин 
рахунарелгIан гIемер рачIунел 
руго гьелги. Бугониги кинабго 
рехун тун унтаразухъе щола. 
Лъи малазул хирург хIисабалда 
тIо цеве лъималазухъеги ваккула. 

 Дурги коллективалъулги 
хIал бихьилъун букIанин абизе 
бегьула арал соназ багъарун бу
кIараб ковидалъул пандемия. 

Гьелъ тIадеги сунде кIвар бусси
набизе мун тIамурав?

РукIана гIемер захIмалъаби. 
ТIоцере тохтирзаби гIоларого гьел 
рачине ккана участкабаздасаги, 
хIатта, стоматологалгицин. Гьелъ 
рекIеда ратизе гьаруна гьединал 
унтаби ракканиги, гIемерчиязул 
цадахъаб отравление бугони
ги, кинабго хIажатабщинаб 
жо букIинабиялде, хехаб ку
цалъ хIалтIизе, ай мобиль
ность букIинабизе, гIемер унта
рал рачIанагIан сагIат гIадин 
хIалтIизе кколеблъиялде.

- Унтарал сах гьаризеги, ун-
таби гьукъизеги дур пикруялда 
аслияб жо щиб бугеб?

ТIоцебе букIине ккола про
филактика, ай унтаби гьукъиялъе 
гьарулел тадбирал. Профилакти
киял хIалтIаби цIикIкIанагIан 
унтабиги дагьлъула. ГIадамазда 
бичIчIулеб гьечIо гьелъул кIвар, 
цоцояз вакцина гьабизе ин
карцин гьабулеб буго. Церехун 
лугIанин тун рукIарал унтабицин 
раккулел руго. Цойги хIажат буго 
унтаби гьукъизеги, сах гьаризеги 
тохтиразе гъваридаб лъай. Хасго 
гIолохъанал тохтиразе, цохIо ин
тернеталде раккун гуребги. 

-  КIудияб коллективал-
да камун ратиларо “гьацIулъ 
хIе ги, хIанилъ расги камула-
рин”абухъего, цо-цо захIмалъаби. 
Дур ругищ гьел? ГIайибалъе гIоло 
цониги чи хIалтIудаса вахъанищ?

ХIалтIудаса чи вахъи буго 
ахирисеб жо. КIвар кьезе ккола 
гьел хIалтIизе тIамизе, лъалареб 
малъизе, гьадингоги хIалтIухъаби 
гIолел гьечIо. ХIалтIудаса чи 
вахъизе ккечIо, нахъеги ккелареб 
батила.

-Хадубккунги хIалтIи лъикI-
лъиялъул мурадалда щиб гьабизе 
ракIалда бугеб?

ХIалтIи цебе бачине нилъее 
къваригIуна лъай бугел тохти
рал ва гьединго, медсестраби, 
фельдшерал. ХIалтIуде дица 
ро сула конкурсги гьабун, жеги 
хIалбихьизе заманаги цIан.

- Мун жакъасеб хIалтIуде 
вачIаралдаса тIубалеб буго 4 
сон. Кинал рукIарал гьел сонал. 
Дагьабниги лъикIаб рахъалдехун 
хIалтIи бачине кIванищ?

Цойгидазул къимат дида 
лъаларо,  дирго хIисабалда 
лъикI лъанин ккола. МоцIида 
жаниб 2 нухалъ тохтирзабиги 
данде гьарун, гьенире росула 
кIвар кьезе ккарал суалал. 200 
гIанасеб компьютер лъуна, цебе 
букIинчIеб. Цоцо отделенияз
да гьабуна ремонт, кIодолъана 
автомашинабазул(хехаб куме
калъул)парк, цIа свинабулеб ма
шина жанибе бачIине бегьулареб 
букIун, лъималазул отделениялде 
унеб кьо цIидаса борхатги гьабун 
балеб буго. Бухгалтерия бухIун 
букIиналъ, документал цIи гьари

зе кколел руго. Гьелъги бахъулеб 
буго гIемераб заман.

- Кин бугеб кадрабазул иш, 
аби гьечIищха коллективалда 
бараб жо гIемераб букIунилан.
Мун разияб коллектив бугищ? 

Дун разияб коллектив буго, 
жеги лъикI букIине мурадги буго. 
КигIан дун вагъаниги, коллектив 
гьечIони, хIалтIи лъугьунаро. Ка
драбазул иш босани, гьечIо чара 
гьечIого къваригIунев анестези
олог. ТIалаб гьабун щвезегIанги, 
нижеца контракт хъван буго 
Хьаргабиса анестезиологасул
гун. АхIидал гьев вачIуна. Жеги 
хIажат руго 2 инфекционист, 
онколог, фтизиатр. Арал соназ 
нижеца восана 16 тохтир ва 2 
фельдшер “Земский тохтир” 
программаялда. Гьединго, ни
жеца ралагьулел руго институт 
лъугIулел, лъикI цIалулел сту
денталги районалде рачIине. 
ГьабсагIат ТIелекь участкаялда 
гьечIо терапевт, ГIуриб участка
ялде ячIана цо тохтур.

-Хадубккунги хIалтIи лъикI-
лъизе щиб гьабизе бугеб?

 РакIалда буго хIалтIи жеги 
лъикI гьабизе. Райбольницаялъе 
хIажат буго цIияб инфекционный 
отделениялъул корпус базе, пи
щеблок цIи гьабизе. ТIалаб гьа
булеб буго лапороскопическияб 
хирургиялъул аппарат, дицаго 
хIалтIизе бегьила гьеб.

- Ибрагьим, ахиралдаги, кин 
дуца гьеб шапакъат къабул гьа-
бураб? 

 Общественнияб пикруги 
хIи сабалде босун, гьеб дие кье
дал, дун гIажаиблъун хутIана. 
Дидаса мустахIикъал чигодай 
кьезе ратичIоян. Кин бугони
ги, дун тIадавлъун гьавула 
гьелъ жеги лъикI хIалтIизе, 
сахлъи цIуниялда районалъул 
халкъалъул  мурадалги тIуразе. 

-Баркула нахъойги дур ша-
па  къат. Баркала гара-чIвария-
лъухъ.

* * *
Мун хIалтIухъан вукIин якъинго лъала, 
БахIарчи вахъинги жеги цIакъго лъикI. 
Бергьараб махщелги, гъваридаб лъайги, 
Унтаби гьукъулеб къорлъун хутIайги.

Къимат цIикIкIанагIан гIадан хиралъи,
Хасиятав дуда рекъола гьеб цIар.
БацIцIадаб нигатгун сахлъи цIунулев,
Сахаватав дуда баркула гьеб цIар.

ЦIаруй гIоло гуро районцоязул,
Сахаб гIумруялъе дуца гIетI тIолеб.
ТIокIаб жо гьечIого чорхолъ щулияв, 
Щивав инсан гIезе мун векердулев.

Биччай шапакъатал гIемерлъанагIан, 
Унтаразе пайда духъа цIикIкIине.  
Хъулухъалъул болъо борхалъанагIан, 
ГIаданлъи биличIев чилъун хутIизе.

Сайпула ГЬИТIИНАМУХIАМАДОВ 

 РОСДАЛ МАГIИШАТ

Куракул бечедаб бачIин

Киназулго кIалалъ ахIулеб ва абулеб 
буго Дагъистан туризмалъул алжан бу ги
лан. Хасго гьеб макъамалде нилъ рахана 
коронавирусалъул гьукъияз церетIурал 
туристазул бакIазде ине рес щвечIолъиялъ. 
Унгоунгоги, Дагъистаналда руго киналго 
туризмалъе ресал. Бокьаразе берцинал 
мугIрул, гьелчолеб Каспий ралъад, Сула
хъалъул гъварилъи, гьаадерил сиял, То
боталъул чваххи, некIсияб Дербенталъул 
къватIал ва цойги гIемерал берцинлъаби. 
Лъабгоункъго соналъ цебе нилъ хIинкъадго 
гIенеккулаан нилъер ракьалде туристазул 
боял рачIине ругин абурал рагIабазде. 
ХIинкъи букIана туристазул ретIакъая
лъулъ, хьвадачIвадиялъулъ. Гьелдаса 
пайда босун жамгIиял гьиназул жиде
жидер гьурмазда лъолел рукIана я рецбакъ 
гьарулел, яги гьелъул гIаксалда туристазул 
рукIарахъин какун рихьизарулел хIужжаби.

Туризм цебетIезабиялъе гIоло гIуцIана 
ДРялъул хасаб министерство. Гьелъул му
рад букIана туризмалъул рахъалъ це ре тIу
рал хIукуматазда гIадин, нилъер рес пуб
ликаялъул экономика цебетIеялъе ресал 
щвезари. ХIакъикъаталдаги, нуснус росабалъ 
хIалтIи гьечIого рукIаразе рес щвана жалго 
жидедаго чIараллъун хIалтIизе. Гьелдаго 
цадахъ цIилъана чIунтулел рукIарал росаби.  

Рази ругищха туристал нилъер рес пуб
ликаялда гьабулеб рукIарахъиналъул хъу
лухъалдаса? Туристаздаса пайда босулеб 
буго туризмалъул компанияз, гьалбадерил 
рукъазул ва кванагьекъолел бакIазул хва
жаинзабаз, амма гьез жидеего хайир щвей 
гуреб, инсанасул гIумру ва сахлъи цIу ниялъе, 
сверухълъи чорок гьабичIого теялъе шартIал 
чIезарулел гьечIо. Гьеб хIужжа чанго нухалъ 
прессаялдаса кьуна ва РФялъул Федералияб 
Собраниялъул Фе дерациялъул Советалъул 
нухмалъулей Валентина Матвиенкоялъгицин 
гIайиб чIвана дагьал цере къояз Дагъистаналде 
бухьараб сапаралда.

Аби буго, чIобого щвараб жоялъул къимат 
дагьаб букIунин. Нилъее Аллагьас кьун буго 
берцинаб тIабигIат сверухълъиялъул, рекIелъ 
щивасулги бижун буго хIалимаб гIамал, амма 
гъурущ сабаблъун цояб тIубан тIагIунеб 
буго ва цогидабги хвезабулеб буго. Туристал 
багьанаде ккун, рахинарулел руго багьаби 
сундулго. ТIоцебесеб иргаялда таксиялда 
хIалтIулез! Узухъда, щивасул рес буго абизе, 
бокьун батичIони рекIинчIого чIайилан. 
Амма зодоре рахинарурал багьабаздаса 
кьезе бегьуларищ жидер машина бачунеб 
нух къачIаялъе хIакъ. «ГIор щварабго 
цIул бахъе»ян абураб кициялда хадур 
чIей лъикIаблъун бихьуларо дида. Нилъ 
руго цIакъал гьоболъиялъе, хасго гьеб 
«гьоболлъи» жамгIиял гьиназда лъезе. 
ХIакъикъаталда нилъеца цIунулеб бугищ 
гьеб? Кинабго гьабулебщинаб рихьдае 
гьабичIого, бегьуларищ гьеб ракIракIалъ 
гьабизе? ГIайиб чIвараб мехалъ, щай абу
леб «замана гьадинаб бачIун бугилан»? 
Заманаялъ хисулеб жойищ иманги, гIамалги, 
хьвадачIвадиги?    

Нилъеца хIаракат бахъула халкъалъул 
маданият цIунизе. Гьелдаго рекъон, турис
таздасаги тIалаб гьабула нилъер гIадатазулги 
диналъулги адаб гьабизе. Малъахъваяз гьеб 
къабул гьаби щакаб жо буго. Нилъецаго 
мисалаз бихьизабичIони, пайда букIинарин 
ккола дида. РачIа нилъее Аллагьас кьу раб 
тIабигIияб ва рухIияб берцинлъи хIажат
ханаялде сверизабичIого тезе.

Гъурущ сабаблъун 
бичуге ияхI

Ибрагьим Халиловасе 
бахIарчиясул цIар

Бусурманчиясул аслияб гIа ма
лалда гъорлъ рехсезе ккола хIалалаб 
боцIул бетIергьан вукIин. ХIалалаб 
боцIиялъул, ригьалъул, ракьалъул. 
Киналъулго бетIергьанлъун вахъи
не тIалаб гьаби гьесулъ бижизабизе 
ккола гьавураб къоялдаса нахъего.

ГIемерал соназ Советияб пача
лихъалда нилъ куцана гIаммаб ма
гIишаталде. Гьеб ясбер гIадин цIу
ниялде ахIулаан. БукIанищха гье
дин? Кин цIунулеб нилъ бетIергьан 
гуреб, чияр боцIи.  Гьандихъа устар 
ХIумайдафандияс (къ.с) абулаан, 
цо гIеч колхозалъул босизе бегьу
ларилан. Гьеб лъимадул лъима
дулги бутIа бугеб жо кколилан. 

Гьандихъ росулъ 1937 соналъ 
гIуцIун буго колхоз. Гьелда цебе 
букIун буго гьалмагълъиян абулеб 
магIишат. Гьениб ихтияр букIана 
бокьани гъорлъа нахъе ине, хутIараз 
цадахъ лъугьун хъутан босизе. Амма 
данде ккечIеб къагIида буго. Ро
сулъ гIуцIана колхоз ва дандбана 
кинабго магIишат. Ращалъи гьечIеб 
магIишат баладасаго гIемерисезда 
рихараб букIана. Колхозниказул 
паспорт букIинчIо. Гьезул ихти
яр букIинчIо гьакьадерил кьо ба
хине. Гьениб хасаб пост букIана.

Нахъа советалъул председатель
лъун вукIарав Магьдиев МухIамадица 
бицунаан, колхоз гIуцIараб мехалъ, 
живги дир имгIал МухIамадов ГIа
рипги хатI лъикIал чагIи ругин, 
кол хозалде росейилан гIадамазул 
ра хъалдасан жидеего бокьун гIарзаби 
хъвазе тIамунилан. Щивасул гIарза 
жидеда парторгас абун хъвазабуни
ла. Гьединго, жидеда хъвазабунила 
Сталинихъе баркалаялъул кагъатги. 
Районалъул вакилзабаз колхозалде 
лъугьунарев чи рикIкIине лъугьана 
Совет хIукуматалъул тушманлъун. 

Колхозалъул ракьалъухъ гIада
мал ралагьулаан бетIергьанчи гьечIеб 
ракьалъухъ гIадин. Колхозалдаса 
рорчIизе гIемерал къасдал гьару
лаан. Цоцояз боцIи хъун, бичун 
тIа гIинабизе хIал бихьана. Цоцоял 
росу тун къватIире ана. Думала
сул Сулейман абулев чиясги, гье
сул вас МухIамадицаги рукъалъул 
къварилъиялъухъги балагьун, ква
назе жо гьечIого хутIидал, жиде
цаго колхозалъе кьураб гIачIар 
хъун батун, гьев кIиявго араб бакI 
лъачIого тIагIинаруна. Яс Бахтика 
гIемераб гIакъуба бихьун чанго сон
ги къватIиб бан рокъой йорчIана. 

Щивав чияс хIалтIул боцIи кьезе 
кколаан колхозалде, гьезда цадахъ 
хIалтIул алатги щвезабизе кколаан. 
ГьечIев чияс бичун босунги щве
забизе кколаан алат. Амма гьениб 
кинаб букIаниги ращалъи яги жин
диего бокьи букIинего букIинчIо. 
РукIана гIадамал гIицIго хIалтIул 
алат колхозалъул правлениялде 
щве забурал, амма цониги бетIер 
боцIул кьечIел. Цоцояз 67 оцги, 
100150 бетIер гIиялъажоялъулги 
кьуна гIаммаб магIишаталде.

ГIаммаб магIишаталде кьезе 
кка  на бекьулеб ракьги, цохIо 30 со
тых колхозчагIазе, хъулухъчагIазе 
15 сотых участок хутIизегIан. 
БетIергьабазе цо бечIчIулеб гIакаги, 
хIамабечеги (Хрущевасул зама
наялъ участокги тIаса къунцIана 
щущу сотых, бечеги бегьичIо те
зе), жиндирго ракь бекьулеб оцги 
тана. Замазаманалдасан контрак

тация абун цIикIкIун батараб бо
цIиги колхозалде кьезе кколаан. 

Росдал гIадамазул бергиракIги 
букIунаан жидерго бахъун араб хур
хералда хадуб. Колхозалъ хурзалги, 
хурдулги, ахалги чIунтизаруна, 
хIатта, бекьулеб ракьцин тIасамасаго 
бекьулаан. Гьелда цIарги букIана 
колхозрекьи. Гъол участкаялъе кьо
лел хурзалги щибаб соналдаса дан
дран, цIидасан тIолаан. Щай гьедин 
гьабулебилан гьикъидал, абулаан 
ращад гьарулел ругилан. Амма чияр 
ракь щварабго Гьандихъа чияс ра
кьалъул бетIергьанасда лъазабулаан 
дие дур хурул хIажалъи гьечIин, 
дуца дие дир хур балагьейилан. 
Гьедин гьабизеги гьабулаан. Гьеб 
къагIида хIалтIизабуна 1989 соналде 
щвезегIан, ай колхозал риххизегIан.

Чияр хур Гьандихъа чияс бе
кьи чIо ва гьениб жаниб ригьмулк 
бачIо. Амма гьацIулъ хIеги, хIа
нилъ расги камуларелъул, ру
кIана гьоркьоса гIадамал чияр 
ракь жидерголъун бихьаралги.

Рекъав Ибрагьим абулев (партиза
наз жанив тIамуралъуса къватIивеги 
виччан, хадув колхозалъул бригадир
лъун (завхозлъун) вукIун, хъутанал
да хIалтIухъаби ракъуца хвезарун, 
судалде кьолев вукIарав (гьедин 
хъван буго советалъул протоколалда) 
чияс лъикI къачIараб жидерго уму
музул хурий хIалтIулей гIадамалда 
«гьалмагъ, къватIие йилъа хуриса, 
гьеб гьанжеялдаса нахъе дир бугоян» 
лъазабун буго. Кин гьеб букIунебилан 
гIажаиблъун гъолъ гьикъидал, гьан
желъагIан дур букIана, гьанже дир 
буго, Совет хIукуматалъ гIадамал 
ращад гьарун ругин абунила. (Ха
дусеб заманаялъ гьеб хур цойгидал 
чагIаз кьун, бетIергьабахъе щвана).

Кин гьел хурзал санайил тIолел 
рукIарал? Гьениб аслияб роль колхо
залъул нухмалъиялъ хIалаан. Росдал 
бегавул гьеб ишалде гъорлъе къала
роан! Гьез рехулаан можоро хуралъе. 
Гъол чагIаз гIуж бахьи гьабун, нахъа 
хисизе ккечIого букIине, жидерго 
хуруе ккезабулаан можоро. Цоцояз 
гьедин ккарабго, ахIулеб букIун буго 
«как раз» кканилан. Цо ПарсихIат 
абулей тIекълъимекълъи бокьу
ларей, амма битIаралда битIараб, 

тIекъалда тIекъабилан абулей гIа
дамалъ, гьелъул хурибе цониги 
ну халъ жиндирго можоро ккечIеб 
мехалъ ахIун буго: «ВахI, колхо
залъул заместитель МухIамадиеги 
кколеб гаргас, гьесул вацасеги кко
леб гаргас («как раз») дие щай кко
лареб?»  абун. Кин ккелеб, гъоб 
цебеккунго рекъезабун бугелъул. 

ГIицIго 1972 соналъ Набиев Му
хIамад (ГьитIинав) председатель
лъун ккедал, гьес ракьал рикьи 3 
соналде бахъана ва хадуб бетIер
гьабахъе кьуна. Гьелдаса гьан
хъал рохулеб иш ккун батиларо. 

Ракьални колхозал риххун ха
дур, бетIергьабахъе кьуна, тIокIалъ 
квералъ хIалтIизарун бажарулареб 
хIалалдеги ккезарун. Хурдузул щиб
ха ккараб? Гъозулги бетIергьаби 
рукIаралъул? Колхоз биххарабго, 
кулимархьабазда цадахъ дол кьечIо 
бетIергьабахъе. Гьел рачана росдал ад
министрациялъул бетIергьанлъиялде 
ва рецул заманаялъ ричизе байби
хьана бетIергьабазе. Гьанже гьез
ги росичIого, рикIкIаде ине кIва
хIаллъун, гIочIоде руссун, боцIи 
тIаде биччан, гIадада холел руго. 

Гьедин, ракьги херги бетIер
гьабахъа нахъеги рахъун гIадада 
хвана, халкъги тIалабчилъиялдаса 
рикIкIад гьаруна. Росдал гIадамазул 
букIараб 105 кули тIатIала ккана, 
гIицIго 45 хадусеб гIелалъ къачIан, 

боцIипанз хьихьизе хIалтIизе гьару
лел руго. Хьул буго гьел чIаголъилилан.

Амма жакъа къоялъги гьанхъа
дерил щивниги чи гьел роккрой 
тарал, жанир хер бижарал чияр хур
забахъе къаларо. Умумузул азарго 
сонилаб гIадат, шаргIалъул тIалаб 
хвезабизе ракIалде ккечIо лъиданиги.

…Кинха тIобитIулеб букIараб 
м а г I и ш а т  г ь а н х ъ а д е р и ц а ?

Дагьабниги рес бугел гIадамаз, 
данде лъугьун гIиял рехъабиги 
гьа рун, хасалоялде лъарагIазул 
гIатIиракьалде сапар бухьунаан. 
Гьенир хъощалги гьарун, удаманги 
вищун, хъутанги босун, ихдал тIинчI 
бахъизегIан хасел тIамулаан. Их 
тIаде щведал, цо хъощазул гIадамал 
жидерго мугIрузде тIадруссунаан.

Абизе бегьула, гьанхъадерил 
бащадаб гIумру кулабазда унаани
лан. Кули камурав чи Гьандихъ 
къанагIатги вукIинчIо. Гьенире го
чунаан цIойидаса бакъ лъугьараб 
къояз (хасел бащалъараб заманаялъ). 
Росдал магъущас ахIулаан гIакIа: 
«Ле, росдал гIадамал, рачунес раче, 
риччалес риччай, хIалтIул алат
матахIгун нужерго кулабазде рахъа», 
 ян. Гьел кулабазда чIолаан хаса
лихълъиялъул ахиралде щвезегIан.

РукIана кулаби боцIухъабазул, 
ахихъабазул, кIиябго магIиша
талъул гIадамазул, ва гь.ц. Гье
нибе  бачунаан чIегIер  боцIи, 
ч а  х ъ а б и ,  г I а н к I у  х I е л е к о .

Чангияз хаслихълъиялъул хIал
тIаби кулабазда тIоритIулаан: хур 
бакIари, лал тIами, хасалоялде бакъ
вараб хер боцIуе хIадури ва гь.ц. 
Росулъе тIадруссунаан хъвел гьа
булеб моцIалъ. Хасалил лъабабго 
моцI букIана руччабазул хIалтIул 
моцIал.  Гьез байбихьулаан давагьа
би, туртал, салмагал рессизе. Бес
сулаан, гьединго, сугъурги. Щияй 
чIужугIаданалъ хасалил лъабабго 
моцIида жаниб бессулаан 8 сугъур (от
рез). Гьелъие гIужлъун букIана жакъа 
ГIабдусамадихъ бугеб ЦIутIарахъ ху
ралда гъоркьа бугеб хуриса гIазу биин. 

ХIасил... ХIалалаблъун ри кIкIу
наан умумузул жиндаго гIакъуба 
бихьун данделъарабщинаб магIишат 
(хур бекьун, ахал къачIан, боцIи 
хьихьун, махщалил хIалтIи гьа
бун, бетIербахъиялъе ун ва гь.ц.).

МухIамад ГЪАЗАЛИЕВ, 
Гьандихъ росу

ХIалалаб боцIул бетIергьаби
ШаргIалда какараб кодой босараб,
 Кинабго боцIимал чураяб заман…

(ХIумайд-афандиясул назму)

Гьандихъ росу

 ШИГIРИЯБ БОКIОН

 МИНПРОМТОРГ РАЗЪЯСНЯЕТ

Дие гIумруялъул каву рагьараб,
Дир гIагараб росу, хирияб Могьохъ.
Дир урхъараб ВатIан, дир берзул канлъи,
Иманияб куцалъ гвангъараб росу.

Чарамул ракI бугел росдал умумуз, 
Чорхол рухIал кьунги цIунана ВатIан.
Тушманас мерхьине улка течIого,
Росдал гIолохъаби чIвана окопахъ.

ГIаданлъигун чилъи бацIцIад цIунараб,
Гьудуласул гьурмалъ гьими лъугIараб,
КъварилъигIатIилъи гIахьал гьабулеб,
Мисаллъун буго мун кисакибего.

Намусалъул чирахъ даим гвангъараб,
Гьабураб лъикIлъидухъ баркала кьолеб,
ГIадамазда гьоркьоб гьуинлъи щулаб,
ЧIухIула дудаса гьайбатаб росу.

РекIее захIматал гIамалал гьечIеб,
Умумузул тарих билизе течIеб,
Эбелинсул адаб борхатго ккураб,
Рекъелгун гьудуллъи гьарула дуе.

Доба борхалъуда Беркало мегIер,
Гъоба ахалъуда тIогьолаб ТIалоб.
Игьанди ракьалда гIиял рехъаби,
ТIогьода босараб баракатаб ракь.

Росдал ракь хьихьараб махъадерил лъар,
Лъарал рагIаллъуда беричал ахал.

ЗахIмат гIемер баччун жиб мискинлъичIеб,
Даимлъаги рохел гIагараб Могьохъ.

ГIодуларо берал угьдуларо ракI,
ГIадада хвараб гIел росулъ гьечIелъул.
БитIараб нухдасан гIумру тIамулел,
РакIазе кьун бугеб щулияб иман.

Меседил хIурупаз цIар нахъе тарал,
ГIемерал рахъана гIагараб росулъ.

Кандидатал гьанир, докторал нилъер,
Даим гвангъараб цIва, генерал нижер. 

Росдал гIолилазде аманат буго,
Воре рехун тоге адабгин хIурмат.
Цоцада гьоркьорги гьуинго рукIа,
Кидаго гьабуге ракI бакъвараб жо.  

М-Р АСХIАБОВ

Становится обязательной передача сведений в систему 
маркировки о розничной реализации, включая продажу 
через кассу, всей молочной продукции, подлежащей мар-
кировке

С 1 сентября 2022 года розница, которая продает марки
рованную молочную продукцию, должна начать сканировать 
коды на кассе при продаже и передавать сведения о продажах 
в систему с использованием онлайнкасс. К этому времени 
необходимо протестировать процессы продажи и обеспечить 
наличие 2Dсканеров на кассах, а также при необходимости 
обновить кассовое ПО.

Для оптового и розничного звена вводится объемно-
артикульный учет, а также для всех участников оборота 
(кроме сегмента HoReCa и фермеров) обязательна передача 
сведений о выводе продукции из оборота в виде объемно-
сортового учета

С 1 сентября 2022 года производитель, импортер, оптовик, 
розница  Участникам необходимо настроить электронный 
документооборот. Для этого нужно выбрать оператора ЭДО, 
провести тестирование электронного документооборота с 
контрагентами. Передавать сведения в систему необходимо 
о партиях товаров (информация о коде товара и количестве 
отгружаемого маркированного товара), без указания кодов 
маркировки, которые перемещаются между собственниками.

Необходимо передавать в систему сведения о выводе про
дукции из оборота по всем причинам, отличным от продажи 
по ККТ в виде объемносортового учета – указание кода товара 
и количество выводимого товара без указания конкретных 
единиц маркированного товара

Становится обязательной передача сведений в систему 
маркировки об обороте и выбытии молочной продукции для 

сегмента HoReCa и госучреждений

С 1 декабря 2023 года должны представлять в информаци
онную систему мониторинга сведения об обороте и выводе из 
оборота указанной молочной продукции.

Маркировка становится обязательной для фермеров 
(КФХ, СПК)

С 1 декабря 2023 года производитель — к этому времени 
должны быть полностью настроены процессы по заказу кодов, 
их нанесению на товары с подачей отчета о нанесении, оплате 
кодов и вводу в оборот, а также реализована регистрация в 
системе маркировки.

Кроме того, фермеры должны подавать сведения в систему 
маркировки об обороте молочной продукции и выводе ее из 
оборота.

Вводится поэкземплярный учет для продукции со сро-
ками хранения более 40 дней, а также для всех участников 
оборота обязательна передача сведений о выводе продукции 
из оборота

С 1 июня 2025 года производитель, импортер, оптовик, 
розница — участникам необходимо настроить электронный 
документооборот. Для этого нужно выбрать оператора ЭДО, 
провести тестирование электронного документооборота с 
контрагентами. Передавать сведения в систему необходимо 
о каждой единице маркированного товара.

Для всех участников оборота вводится передача в систему 
сведений о выводе продукции из оборота по всем причинам, 
отличным от продажи по ККТ (т.к. она с 1 декабря 2021 г.) в 
виде поэкземплярного учета — указание кода товара и коли
чество выводимого товара с указанием конкретных единиц 
маркированного товара.

У налогоплательщиков есть возможность получать ак
туальную информацию об уплате налогов по электронной 
почте или в смссообщении

Налогоплательщики могут получать информацию о 
выполнении налоговых обязательств по электронной почте 
или в смссообщениях. Для этого достаточно направить 
согласие на информирование о наличии задолженности по 
форме, утвержденной приказом ФНС России

от 06.07.2020 № ЕД78/423@. Согласие можно подать 
из Личного кабинета налогоплательщика, принести в 
налоговую инспекцию на бумажном носителе лично, через 
представителя, направить по почте заказным письмом или 
передать в электронной форме по телекоммуникационным 
каналам связи.

Такой формат информирования позволяет налого
плательщику своевременно отслеживать текущее сос
тояние расчетов по уплате обязательных платежей и не 
допускать начисления пеней. Преимуществом смс и email
информирования также является актуальность сведений, 
сервис представляет достоверные данные на текущую дату.

Рассылка сообщений о задолженности осуществляется 
не чаще раза в квартал. Налогоплательщик может в любой 
момент отказаться от дальнейшего информирования, направив 
заявление об отказе. Вся полезная информация по реализации 
механизма оповещения о задолженности, а также способов ее 
погашения собрана на специализированной странице сайта 
ФНС России «Информирование о задолженности» (nalog.gov.
ru/info_dolg/).

 ИНФОРМАЦИЯ  ДЛЯ  ГРАЖДАН

О маркировке молочной продукции

Дир гIагараб росу

Могьохъ росу


